


މޯލްޑިވްސް އިންލަންޑް ރެވެނިއު އޮތޯރިޓީ )މީރާ(ގެ ބައެއް ސްޓޭކްހޯލްޑަރުންނާއެކު 

ފޯރަމެއް  ނަމުގައި  އިވެންޓް"ގެ  ކޮންސަލްޓޭޝަން  "މީރާގެ ސްޓޭކްހޯލްޑަރ 

 4 އޮތް  ކުރިއަށް  ބާއްވާފައިވަނީ  ބައްދަލުވުން  މި  ބާއްވައިފިއެވެ. 

އޮތޯރިޓީގެ  އެ  ތައްޔާރުކުރުމުގައި،  ޕްލޭން  ސްޓްރެޓީޖިކް  މީރާގެ  އަހަރުގެ 

ފޯރުކޮށްދޭ  އިން  މީރާއިން  މަޝްވަރާހޯދާ،  ޚިޔާލާއި  "މަސްލަހަތުވެރިން"ގެ 

ގުޅިގެން  ފަރާތްތަކާ  ޓެކްސްދައްކާ  ރަނގަޅުކޮށް  އިތުރަށް  ޚިދުމަތްތައް 

މީރާގެ މަސައްކަތްތައް ބައްޓަންކުރުމަށެވެ. ގޮތަކަށް  މަސައްކަތްކުރެވޭނެފަދަ 

ޓުއަރިޒަމް  އޮފް  އެސޯސިއޭޝަން  މޯލްޑިވްސް  ބައްދަލުވުމުގައި،  މި 

އޮފް  އެސޯސިއޭޝަން  މޯލްޑިވްސް  )އެމް.އޭ.ޓީ.އައި(،  އިންޑަސްޓްރީ 

ޓްރެވަލް އޭޖަންޓްސް އެންޑް ޓުއަރ އޮޕަރޭޓަރސް )މަޓާޓޯ(، މޯލްޑިވްސް 

އިންޑަސްޓްރީ  ކޮންސްޓްރަކްޝަން  އޮފް  އެސޯސިއޭޝަން  ނެޝަނަލް 

)އެމް.އެން.އޭ.ސީ.އައި( ފަދަ ޖަމްއިއްޔާތަކާއި ޓެކްސް ފާރމްތަކާއި އޮޑިޓަރުން

ބައިވެރިވެފައިވެއެވެ.

އޮފް  ޖެނެރަލް  ކޮމިޝަނަރ  ވާހަކަފުޅުދައްކަވަމުން  ބައްދަލުވުމުގައި  މި 

ނިޒާމުގައި  ޓެކްސް  ވަނީ  ޒަރީރު  ހަސަން  އަލްފާޟިލް  ޓެކްސޭޝަން، 

ކުރުމަށް،  ހަރުދަނާ  ނިޒާމް  ޓެކުހުގެ  އަރައިގަނެ  ގޮންޖެހުންތަކުން  ހުރި 

މައްޗަށް  މުހިންމުކަމުގެ  މަސައްކަތްކުރުމުގެ  ގުޅިގެން  ސްޓޭކްހޯލްޑަރުންނާ 

'ފެސިލިޓޭޓިވް'  އަމާޒަކީ  މީރާގެ  ހަމައެއާކު  އަދި  އަލިއަޅުވާލައްވާފައެވެ. 

މުއައްސަސާއެއްގެ ގޮތުގައި ޓެކްސްދައްކާ ފަރާތްތަކަށް ލުއި ފަސޭހަކާމާއެކު 

ޓެކުހުގެ އިލްތިޒާމް އަދާކުރެވޭ ޤާބިލް މުއައްސަސާއެއްގެ ގޮތުގައި ދެމިއޮތުންކަން 

ވެސް ފާހަގަކުރެއްވިއެވެ.

މި ބައްދަލުވުމުގައި މައިގަނޑު 3 މަޢުޟޫއަކަށް މަޝްވަރާކޮށްފައިވެއެވެ. މި 

މަޝްވަރާތައް ކުރިއަށް ގެންގޮސްފައިވަނީ، ޓެކްސްދައްކާ ފަރާތްތަކާއި މީރާއިން 

ވަސީލަތްތަކާއި،  ބޭނުންކުރާ  މައުލޫމާތުފޯރުކޮށްދިނުމަށް  މުޢާމަލާތްކުރުމަށާއި 

ކުރާ މަސައްކަތްތައް އިތުރަށް ހަރުދަނާކުރުމަށާއި، ޓެކްސް ދައްކާ ފަރާތްތަކުން 

މަސައްކަތް  ޓެކްސްދެއްކުމުގެ  ހަރުދަނާކޮށް،  އިތުރަށް  ޚިދުމަތްތައް  ހޯދާ 

އިތުރަށް ލުއިފަސޭހަކުރުމާއި، މީރާ އާއި ސްޓޭކްހޯލްޑަރުންގެ މެދުގައި ގުޅުން 

ބަދަހިކުރުމާއި ބެހޭ ގޮތުންނެވެ.

މި މަޝްވަރާގައި ބައިވެރިން ހިއްސާކުރި މުހިއްމު ކަންތައްތަކުގެ ތެރޭގައި 

ޓެކްސް ދައްކާ ފަރާތްތަކުގެ ތަޖުރިބާ އިތުރުކުރުމުގެ ދަށުން މީރާގެ ޑިޖިޓަލް 

ޓްރާންސްފޮމޭޝަންއާ ބެހޭ ގޮތުން ޚިޔާލުފާޅުކޮށް، ވެބްސައިޓަށް ގެނެވޭނެ 

ޖަވާބުދާރީވުމުގައި  ފަރާތްތަކުގެ ސުވާލުތަކަށް  ދައްކާ  ޓެކްސް  ބަދަލުތަކާއި 

އިތުރަށް ރަނގަޅުކުރަންޖެހޭ ކަންތައްތަކާ ބެހޭގޮތުން މަޝްވަރާކޮށްފައިވެއެވެ. 

ރަނގަޅު  ކޮމްޕްލަޔަންސް  ފަރާތްތަކުގެ  ދައްކާ  ޓެކްސް  އިތުރުން،  މީގެ 

ކުރެވޭނެ ގޮތްތަކާއި، ޓެކްސް ދަރަނި ކުޑަކުރުމުގައި އަޅަންޖެހޭ ފިޔަވަޅުތަކާ

ބެހޭގޮތުން ބައިވެރިން ޚިޔާލުފާޅުކޮށްފައިވެއެވެ.

ފަރާތްތަކާއި  ދައްކާ  ޓެކްސް  ދަށުން  އިނިޝިއޭޓިވްގެ  މީރާ"  "ގުޅިގެން 

އެހެނިހެން ސްޓޭކްހޯލްޑަރުންނާ އެކު މެދުނުކެނޑި މި ފަދަ އިތުރު މަޝްވަރާ 

ބައްދަލުވުންތައް ބޭއްވުމަށް މީރާއިން ވަނީ ރާވާފައިވެއެވެ.

އާމިނަތު ޖަދުވާ ޚަލީލް، އެސިސްޓެންޓް ޓެކްސް އޮފިސަރ، މާކެޓިންގ

މީރާގެ ފުރަތަމަ
 ' ންޓް ން އިވެ  'ސްޓޭކްހޯލްޑރަ ކޮންސަލްޓޝޭަ

ބާއްވައިފި



ން  މީރާގެ ފުރަތަމަ 'ސްޓޭކްހޯލްޑރަ ކޮންސަލްޓޝޭަ
'ގެ ތެރެއިން ންޓް އިވެ



ހަތަރުވަނަ  ޤާނޫނުގެ  ނެގުމުގެ  ޓެކްސް  އަގުން  ޚިދުމަތުގެ  މުދަލާއި 

ބާބުގައި ޖީ.އެސް.ޓީ ނެގުމުން އިސްތިސްނާވާ މުދަލާއި ޚިދުމަތްތައް ވަނީ 

ބަޔާންކޮށްފައެވެ. އަދި މުދަލާއި ޚިދުމަތުގެ އަގުން ޓެކްސް ނެގުމުގެ ގަވާއިދުގައި 

މުދަލާއި ޚިދުމަތްތައް ޖީ.އެސް.ޓީން އިސްތިސްނާވާނެ އުސޫލުތަކާއި ހަމަތައް

ކަނޑައަޅައިފައިވެއެވެ. 

މީރާއިން  ނެގުމާބެހޭގޮތުން  ޖީ.އެސް.ޓީ  ޚިދުމަތްތަކަށް  ކޫރިއަރގެ 

ޝާއިއުކޮށްފައިވާ ގައިޑުގައި ކޫރިއަރގެ ޚިދުމަތް މާނަކޮށްދީފައިވެއެވެ. އެގޮތުން، 

ލިޔެކިޔުންތައް  ފައިސާއާއި،  ޕެކޭޖުތަކާއި،  މެސެޖާއި،  ޚިދުމަތަކީ  ކޫރިއަރގެ 

އަވަސްކަމާއެކު އެއްތަނުން އަނެއްތަނަށް ގެންގޮސްދިނުމުގެ ސްޕެޝަލައިޒްޑް 

އަދި ޕަރސަނަލައިޒްޑް ޚިދުމަތްތަކެވެ. މިފަދަ ޚިދުމަތް ފޯރުކޮށްދޭ އެހެން 

ތަނުން  އެއް  ފަރާތަތްކުން  ޚިދުމަތްދޭ  ކޫރިއަރ  އަވަހަށް،  ފަރާތްތަކަށްވުރެ 

އަނެއް ތަނަށް ތަކެތި ގެންގޮސްދެއެވެ. މިގޮތަށް އެއް ތަނުން އަނެއް ތަނަށް 

ގެންދާ ތަކެތީގެ ރައްކާތެރިކަން ކަށަވަރުކުރުމުގެ ބޭނުމަށް، އެ ތަކެތި ހުރި 

ތަން އަބަދުވެސް ބަލައިލެވޭނެހެން، އަދި އެތަނަކަށް އެ ތަކެތި ގެންދެވުމުން 

ދޭ  ޚިދުމަތް  ކޫރިއަރގެ  ސޮއިކުރަންޖެހޭނެހެން،  ފަރާތުން  ހަވާލުވާ  އެއާ 

ފަރާތްތަކުން އެފަދަ ޚިދުމަތް ފޯރުކޮށްދެއެވެ. އެއްތަނުން އަނެއްތަނަށް ތަކެތި 

ގެންދިޔުމުގައި މިފަދަ ޕްރީމިއަމް ޚިދުމަތްތަކެއް ފޯރުކޮށްދޭ ކަމުގައިވާނަމަ، އެއީ 

ކޫރިއަރގެ ޚިދުމަތް ކަމަށް ބެލެވޭނެއެވެ. 

މި މާނަކުރުމާ ގުޅުންހުރި ކަމަށް ފެންނަ، ޖީ.އެސް.ޓީ ނެގުމުން އިސްތިސްނާވާ 

މުދަލާއި ޚިދުމަތުގެ ދެ ކެޓަގަރީއެއް މުދަލާއި ޚިދުމަތުގެ އަގުން ޓެކްސް 

ނެގުމުގެ ޤާނޫނުގެ ހަތަރުވަނަ ބާބުގައި ބަޔާންކޮށްފައިވެއެވެ. އެއީ ޕޯސްޓްގެ 

ޚިދުމަތާއި ބައިނަލްއަޤްވާމީ ދަތުރުފަތުރުގެ ހިދުމަތެވެ. 

ޕޯސްޓުގެ ޚިދުމަތްޕޯސްޓުގެ ޚިދުމަތް

މުދަލާއި ޚިދުމަތުގެ އަގުން ޓެކްސް ނެގުމުގެ ޤާނޫނުގެ 20 ވަނަ މާއްދާގެ 

)ނ( ގައި ބަޔާންކޮށްފައިވާ ގޮތުގެމަތިން، ސަރުކާރުގެ ކަމާބެހޭ އިދާރާއެއްގައި 

ރަޖިސްޓަރީކޮށްގެން  މުއައްސަސާއެއްގައި  ކަމާބެހޭ  ދައުލަތުގެ  ނުވަތަ 

ޖީ.އެސް.ޓީ  ޚިދުމަތުން  ޕޯސްޓުގެ  ދޭ  ތަނަކުން  ދޭ  ޚިދުމަތް  ޕޯސްޓުގެ 

ނެގުން އިސްތިސްނާވާނެއެވެ. ނަމަވެސް، ޖީ.އެސް.ޓީގެ ބޭނުމަށް ޕޯސްޓުގެ 

ޚިދުމަތުގެ މާނައިގެ ތެރޭގައި ކޫރިއަރގެ ޚިދުމަތް ނުހިމެނޭނެއެވެ.

ޤާނޫނުގައި މިފަދައިން ބަޔާންކޮށްފައިވުމުގެ ސަބަބުން، ޕޯސްޓުގެ ޚިދުމަތާއި 

ކޫރިއަރ ޚިދުމަތުގެ ތަފާތާއިމެދު ސުވާލު އުފެދެއެވެ. މަތީގައި ބަޔާންކޮށްފައިވާ 

ކޫރިއަރ ޚިދުމަތުގެ މާނައާއި ޚިލާފަށް، ޕޯސްޓުގެ ޚިދުމަތަކީ ފޮނުވާ ތަކެތި 

އެގައުމެއްގެ  ޒިންމާ  ގެންދިޔުމުގެ  އަނެއްތަނަށް  އެއްތަނުން  ބަލައިގަތުމާއި 

ޕޯސްޓް އޮފީހުން ނަގައިގެން، އެފަރާތުން ފޯރުކޮށްދޭ ޓްރެޑިޝަނަލް މެއިލްގެ 

ފަދަ  ބަޔާންކޮށްފައިވާ  މާނައިގައި  ޚިދުމަތުގެ  ކޫރިއަރގެ  ޚިދުމަތްތަކެވެ. 

ޕްރީމިއަމް ޚިދުމަތްތަކެއް ޕޯސްޓުގެ ޚިދުމަތުގައި އެކުލެވިގެންނުވުމަކީ، މުދަލާއި 

ޚިދުމަތުގެ އަގުން ޓެކްސް ނެގުމުގެ ޤާނޫނުގައި ބަޔާންކޮށްފައިވާ ޕޯސްޓުގެ 

ޚިދުމަތުގެ މާނައިގެ ތެރޭގައި ކޫރިއަރ ޚިދުމަތް ހިމަނައިފައިނުވުމުގެ އެންމެ 

ބޮޑު އެއް ސަބަބެވެ. 

އެހެންކަމުން، މި ކެޓަގަރީގެ ދަށުން ޖީ.އެސް.ޓީ ނެގުމުން އިސްތިސްނާވާނީ 

ރަޖިސްޓަރީކޮށްގެން  މޯލްޑިވްސްގައި  އޮފް  އޮތޯރިޓީ  ކޮމިއުނިކޭޝަން 

ދިވެހިރާއްޖޭގައި ޕޯސްޓުގެ ޚިދުމަތް ދޭ ތަންތަނުން ދޭ ޕޯސްޓުގެ ޚިދުމަތެވެ. 

ނަމަވެސް، ދިވެހިރާއްޖޭގައި ޕޯސްޓުގެ ޚިދުމަތް ދޭ ފަރާތްތަކުން ދޭ ކޫރިއަރ 

ޚިދުމަތާއި އެހެނިހެން ޕްރީމިއަމް ޚިދުމަތްތަކުން ޖީ.އެސް.ޓީ ނަގަންވާނެއެވެ.

 

ބައިނަލްއަޤްވާމީ ދަތުރުފަތުރުގެ ޚިދުމަތްތައްބައިނަލްއަޤްވާމީ ދަތުރުފަތުރުގެ ޚިދުމަތްތައް

ވަނަ   20 ޤާނޫނުގެ  ނެގުމުގެ  ޓެކްސް  އަގުން  ޚިދުމަތުގެ  މުދަލާއި 

ޚިދުމަތްތަކަށް  ބައިނަލްއަޤްވާމީ ދަތުރުފަތުރުގެ  މެދުވެރިކޮށް  މާއްދާގެ )ދ( 

ޖީ.އެސް.ޓީ ނެގުން ވަނީ އިސްތިސްނާކޮށްފައެވެ. މުދަލާއި ޚިދުމަތުގެ އަގުން 

ބައިނަލްއަޤްވާމީ  ގޮތުން،  ބަޔާންކޮށްފައިވާ  ގަވާއިދުގައި  ނެގުމުގެ  ޓެކްސް 

ބަޔާންކޮށްފައިވާ  ތިރީގައި  ހިމެނެނީ  ތެރޭގައި  ޚިދުމަތްތަކުގެ  ދަތުރުފަތުރުގެ 

ފަދައިން ފަސިންޖަރުން ނުވަތަ މުދާ އުފުލައިދިނުމުގެ ހިދުމަތްތަކެވެ. 

)1( ދިވެހިރާއްޖޭގައި ހުރި ތަނަކުން ދިވެހިރާއްޖެއިން ބޭރުގައި ހުރި

   ތަނަކަށް؛ ނުވަތަ

ދިވެހިރާއްޖެއިން ބޭރުގައި ހުރި ތަނަކުން ދިވެހިރާއްޖޭގައި ހުރި  	)2(

   ތަނަކަށް؛ ނުވަތަ
ދިވެހިރާއްޖެއިން ބޭރުގައި ހުރި ތަނަކުން ދިވެހިރާއްޖެއިން ބޭރުގައި  	)3(

ން ން ޖީ.އެސް.ޓީ ނެގު ކޫރިއަރގެ ޚދިުމތަު
ޑީ މަރްޔަމް ޝާލިޔާ، ސީނިއަރ ޓެކްސް އޮފިސަރ، ޓެކްސް އެކަމަ



ހުރި އެހެން ތަނަކަށް.

އެހީތެރިކަން  ފަސިންޖަރުންނަށް  ހޭންޑްލިންގ،  ގްރައުންޑް  ތެރޭގައި  މީގެ 

ފޯރުވައިދިނުން، ޕެކިންގ، މުދާ އެރުވުމާއި ބޭލުން، ލޭޝިންގ، ސެކިއުރިންގ، 

އަދި  އިންސްޕެކްޝަން  ގުދަންކުރުން،  ސްޓީވެޑޯރިންގ،  ހެންޑްލިންގ، 

ނުވަތަ  ޚިދުމަތްތައް؛  އެންސިލަރީ  ފަދަ  ތައްޔާރުކުރުން  ލިޔެކިޔުން 

ދެވޭ  އެތެރޭގައި  ދިވެހިރާއްޖޭގެ  ގުޅިގެން  ދަތުރުފަތުރާ  ބައިނަލްއަޤްވާމީ 

ދަތުރުފަތުރުގެ ޚިދުމަތް ނުހިމެނެއެވެ. 

ބައިނަލްއަޤްވާމީ ދަތުރުފަތުރުގެ ޚިދުމަތްތައް ޤާނޫނާއި ގަވާއިދުގައި މާނަކޮށްފައިވާ 

ގޮތަށް ރިއާޔަތްކުރުމުން، މި މާނައިގެ ތެރެއަށް، ބައިނަލްއަޤްވާމީ ކޫރިއަރގެ 

ޚިދުމަތްތައް ވަދެގެންދަނީ ބައިނަލްއަޤްވާމީ ދަތުރުފަތުރުގެ މާނައިގެ ތެރެއަށެވެ. 

އެހެންކަމުން، މިފަދަ ޚިދުމަތްތަކުން ޖީ.އެސް.ޓީ ނެގުން އިސްތިސްނާވާނެއެވެ. 

މަސްހުނިކުރެވިފައިވާ ބައިނަލްއަޤްވާމީ ދަތުރުފަތުރުގެ މުއާމަލާތްތައްމަސްހުނިކުރެވިފައިވާ ބައިނަލްއަޤްވާމީ ދަތުރުފަތުރުގެ މުއާމަލާތްތައް

ކޫރިއަރގެ ޚިދުމަތް ފޯރުކޮށްދޭ ފަރާތާއި ކަސްޓަމަރާއި ދެމެދު ކުރާ އެއް 

ގުދަންކުރުން،  ޕެކިންގ،  އިތުރުން،  ޚިދުމަތުގެ  ކޫރިއަރގެ  މުއާމަލާތުގައި 

އެތެރޭގައި  ދިވެހިރާއްޖޭގެ  ގުޅިގެން  ދަތުރުފަތުރާ  ބައިނަލްއަޤްވާމީ  އަދި 

ހިމެނިފައި  ޚިދުމަތްތައް  އެންސިލަރީ  ފަދަ  ޚިދުމަތް  ދަތުރުފަތުރުގެ  ދެވޭ 

ހިމެނޭ  ތެރޭގައި  އަގުގެ  ޖުމްލަ  މުއާމަލާތްތަކުގެ  މިފަދަ  އޮވެދާނެއެވެ. 

އެންސިލަރީ ޚިދުމަތްތަކުގެ އަގުން ޖީ.އެސް.ޓީ ނަގަންވާނެއެވެ. ނަމަވެސް، 

ކޫރިއަރ  ހިމެނޭ ބައިނަލްއަޤްވާމީ  އަގުގެ ތެރޭގައި  މުއާމަލާތުގެ ޖުމްލަ  މި 

ޚިދުމަތުގެ އަގުން ޖީ.އެސް.ޓީ ނެގުން އިސްތިސްނާވާނެއެވެ. 

ކޫރިއަރގެ ޚިދުމަތް ފޯރުކޮށްދޭ ފަރާތްތަކުން ޢަމަލުކުރަންޖެހޭ އުސޫލުތައް ކޫރިއަރގެ ޚިދުމަތް ފޯރުކޮށްދޭ ފަރާތްތަކުން ޢަމަލުކުރަންޖެހޭ އުސޫލުތައް 

ޚިދުމަތަށާއި  ކޫރިއަރގެ  ޑޮމެސްޓިކް  ފޯރުކޮށްދޭ  އެތެރޭގައި  ދިވެހިރާއްޖޭގެ 

އުސޫލުތައް  ނެގުމުގެ  ޖީ.އެސް.ޓީ  ޚިދުމަތަށް  ކޫރިއަރގެ  ބައިނަލްއަޤްވާމީ 

ދައްކާ  ޓެކްސް  ފަރާތްތަކާއި  ޚިދުމަތްދޭ  މިފަދަ  ސަބަބުން،  ތަފާތުވުމުގެ 

ފަރާތްތައް އަންނަނިވި ކަންތައްތަކަށް އަހުލުވެރިވުން މުހިންމެވެ. 

ޖީ.އެސް.ޓީ ނަގަންވާނެއެވެ.  ޚިދުމަތުން  ކޫރިއަރގެ  ޑޮމެސްޓިކް   )1(

ޖީ.އެސް.ޓީ  ޚިދުމަތުން  ކޫރިއަރގެ  ބައިނަލްއަޤްވާމީ  ނަމަވެސް    

   ނުނަގާނެއެވެ. 
ޚިދުމަތް  ކޫރިއަރގެ  ރަޖިސްޓަރީކޮށްފައިވާ  އަށް  ޖީ.އެސް.ޓީ  	)2(

   ފޯރުކޮށްދޭ ފަރާތްތައް، އެފަރާތްތަކުން ބައިނަލްއަޤްވާމީ ކޫރިއަރގެ

އިންޕުޓް  ގުޅޭ  ޚަރަދާ  ކުރާ  ފޯރުކޮށްދިނުމަށް  ޚިދުމަތް    

   އުނިނުކުރެވޭނެއެވެ. ނަމަވެސް އެފަދަ ފަރާތްތަކުން ޑޮމެސްޓިކް

   ކޫރިއަރގެ ޚިދުމަތް ފޯރުކޮށްދިނުމަށް ކުރާ ޚަރަދާއި ގުޅޭ އިންޕުޓް 
   އުނިކުރެވޭނެއެވެ. 

ބައިނަލްއަޤްވަމީ ކޫރިއަރގެ ޚިދުމަތްތަކަށް ޓެކްސް އިންވޮއިސް 	)3(

އެ  ހާލަތްތަކުގައި،  ދޫކުރާ  އިންވޮއިސް  ދޫކޮށްގެންނުވާނެއެވެ.    

ގުޅިގެން  ޚިދުމަތާ  ކޫރިއަރގެ  ބައިނަލްއަޤްވާމީ  އިންވޮއިސްގައި    

    ޖީ.އެސް.ޓީ ނަގައިފައި އޮވެގެން ނުވާނެއެވެ. ނަމަވެސް، ޑޮމެސްޓިކް
    ކޫރިއަރގެ ޚިދުމަތަށް ޓެކްސް އިންވޮއިސް ދޫކުރަންވާނެއެވެ. އަދި 

   އިންވޮއިސް ދޫކުރާ ހާލަތުގައި، އެ އިންވޮއިސްގައި ޑޮމެސްޓިކް

   ކޫރިއަރގެ ޚިދުމަތާއި ގުޅިގެން ޖީ.އެސް.ޓީ ނަގައިފައި އޮންނަން

   ވާނެއެވެ. 



އެޑްމިނިސްޓްރޭޝަން  ޓެކްސް  އިނިޝިއޭޓިވް  ރޯޑް  އެންޑް  ބެލްޓް 

މީރާއިން  ފަހުމުނާމާގައި  )ބްރިޓަކޮމް(ގެ  މެކޭނިޒަމް  ކޯޕަރޭޝަން 

މި  ބައިވެރިވެއްޖެއެވެ.  ގޮތުގައި  މެންބަރެއްގެ  ބްރިޓަކޮމްގެ  ސޮއިކޮށް، 

އަލްފާޟިލް  ޓެކްސޭޝަން  އޮފް  ޖެނެރަލް  ކޮމިޝަނަރ  ފަހުމުނާމާގައި، 

 2024 ސެޕްޓެންބަރު   24 ކުރައްވާފައިވަނީ  ސޮއި  ޒަރީރު،  ހަސަން 

ބޭއްވުނު  ކޮންގގައި  ހޮންގް  އޮތީ  ރަސްމިއްޔާތު  ސޮއިކުރުމުގެ  ގައެވެ. 

ކޯޕަރޭޝަން  ޓެކްސް  ރޯޑްއިނިޝިއޭޓިވް  އެންޑް  ބެލްޓް  ވަނަ   5

ފޯރަމްގައެވެ.

ބްރިޓަކޮމް އަކީ ބެލްޓް އެންޑް ރޯޑް އިނިޝިއޭޓިވް )ބީ.އާރ.އައި( ރީޖަންގެ 

ގައުމުތަކުގެ ޓެކްސް އިދާރާތަކުގެ މެދުގައި ގުޅުން ވަރުގަދަކުރުމަށާއި، މެންބަރު 

ގައުމުތަކަށް ބޭނުންވާ ފަންނީ އެހީތެރިކަން ފަހިކޮށްދިނުމަށްޓަކައި ޓެކްސް 

ކޯޕްރޭޝަން މެކޭނިޒަމެއް އެކުލަވައިލުމަށް އުފައްދާފައިވާ ޖަމިއްޔާއެކެވެ. މި 

އިނީޝިއޭޓިވްގެ މެންބަރެއްގެ ހައިސިއްޔަތުން ތަފާތު ތަމްރީނު ޕްރޮގްރާމްތަކާއި، 

މަޝްވަރާ ބައްދަލުވުންތަކުގައި މީރާގެ މުވައްޒަފުން ބައިވެރިވުމުގެ ފުރުސަތު 

ލިބި، ޓެކުހުގެ ނިޒާމު ކުރިއަރާފައިވާ ގައުމުތަކުގެ ތަޖުރިބާ ދެނެގަނެ މީރާގެ 

މަސައްކަތްތައް އިތުރަށް ހަރުދަނާ ކުރުމުގެ ފުރުސަތު ލިބިގެންދާނެއެވެ.

ދައްކަވަމުން  ވާހަކަފުޅު  މުހިންމުކަމާމެދު  ބައިވެރިވުމުގެ  ބްރިޓަކޮމްގައި 

ރޯޑް  އެންޑް  ބެލްޓް  ވަނީ  ޓެކްސޭޝަން  އޮފް  ޖެނެރަލް  ކޮމިޝަނަރ 

އިނީޝިއޭޓިވް )ބީ.އާރް.އައި( ސަރަހައްދުގެ ޓެކްސް އިދާރާތަކުގެ މެދުގައި 

އޮންނަ ގުޅުން ރަގަނޅުކުރުމަށްޓަކައި ބްރިޓަކޮމް އިން އަދާކުރާ ދައުރާއި، ޓެކްސް 

އިދާރާތަކަށް ކުރިމަތިވެފައިވާ ގޮންޖެހުންތަކަށް ގުޅިގެން ހައްލުހޯދާނެ ގޮތުގެ 

މައްޗަށް އަލިއަޅުވާލައްވާފައެވެ. އަދި ހަރުދަނާ ޓެކްސް ނިޒާމުތައް ބިނާކުރުމުގައި 

ސަރަހައްދީ އަދި ބައިނަލްއަޤްވާމީ ގުޅުން ބަދަހިކުރުމުގެ މުހިންމުކަންވެސް 

ފާހަގަކުރެއްވިއެވެ.

މީރާގެ އަމާޒަކީ، ބްރިޓަކޮމްގެ މެންބަރެއްގެ ހައިސިއްޔަތުން ލިބޭ ފުރުސަތުތަކުގެ 

ގޮތުގައި  ފުރިހަމަ  އެންމެ  މަސައްކަތްތައް  އިދާރީ  ޓެކުހުގެ  ބޭނުންހިފައި 

ކުރިއަށްގެންދެވޭނެ ޤާބިލު މުއައްސަސާއެއްގެ ގޮތުގައި ދެމިއޮތުމެވެ. 

ހޫދު އިބްރާހީމް، ސީނިއަރ ޓެކްސް އޮފިސަރ، މާކެޓިންގ

ބެލޓްް އެންޑް ރޯޑް އިނިޝިއޭޓިވް ޓެކސްް 
ކޮމް( ން މެކޭނިޒަމް )ބްރިޓަ ން ކޯޕަރޝޭަ އެޑމްިނިސްޓްރޝޭަ

ގެ މެންބަރެއްގެ ގޮތުގައި މީރާއިން ބައިވެރިވެއްޖެ



ތަޢާރަފުތަޢާރަފު

 

ސަބްޖެކްޓް ޓު ޓެކްސް ރޫލް )އެސް.ޓީ.ޓީ.އާރް(ސަބްޖެކްޓް ޓު ޓެކްސް ރޫލް )އެސް.ޓީ.ޓީ.އާރް(

ނިޒާމަށް  ޓެކުހުގެ  ބައިނަލްއަޤްވާމީ  ސަަބަބުން  ޑިޖިޓަލައިޒޭޝަންގެ 

ދިމާވެފައިވާ ގޮންޖެހުންތައް ހައްލުކުރުުމަށްޓަކައި، 135 ގައުމަށްވުރެ ގިނަ 

ސޮލިއުޝަންގައި  ޓޫ-ޕިލަރ  ގައި   2021 އޮކްޓޫބަރު  ވަނީ  ގައުމުތަކުން 

ބައިވެރިވެފައެވެ. ޓޫ-ޕިލަރ ސޮލިއުޝަންގެ ޕިލަރ 2 ބިނާވެފައިވަނީ، އެއް 

މަލްޓިނޭޝަނަލް  ހިންގާ  ހަރަކާތް  ވިޔަފާރި  ގައުމުގައި  ގިނަ  ގައުމަށްވުރެ 

ދައްކާކަން  ޓެކްސް  އާމްދަނީން  ވިޔަފާރި  އެފަރާތްތަކުގެ  ކުންފުނިތަކުން 

ކަށަވަރުކުރުމަށް ބޭނުންކުރާ މައިގަނޑު ދެ އުސޫލުގެ މައްޗަށެވެ. އެއީ، ގްލޯބަލް 

އެންޓި-ބޭސް އިރޯޝަން )ގްލޯބް( ރޫލްސް އަދި ސަބްޖެކްޓް ޓު ޓެކްސް ރޫލް 

)އެސް.ޓީ.ޓީ.އާރު( އެވެ. 

މަގުސަދަކީ،  އެސް.ޓީ.ޓީ.އާރުގެ  ތެރެއިން  އުސޫލުގެ  ދެ  ގެ   2 ޕިލަރ 

ތެރެއިން  ގައުމުތަކުގެ  ހިންގާ  ވިޔަފާރި  ކުންފުނިތަކުން  މަލްޓިނޭޝަނަލް 

ތަރައްގީވަމުން އަންނަ ގައުމުތަކުގައި ހިންގާ ވިޔަފާރި ހަރަކާތްތަކުން ލިބޭ 

އާމްދަނީއިން ޓެކްސް ކުރުމަށް އެފަދަ ގައުމުތަކަށް ލިބިދޭ ހައްގު، ޓެކްސް 

9 ގައުމަކުން ޕިލަރ 2 ގެ 
އެސް.ޓީ.ޓީ.އާރް ތަންފީޒު ކުރުމަށް މަލޓްިނެޝަނަލް 

ގައި ސޮއިކޮށްފި އިންސްޓްރުމަންޓް
ޑީ މަރްޔަމް ޝާލިޔާ، ސީނިއަރ ޓެކްސް އޮފިސަރ، ޓެކްސް އެކަމަ

Photo credit: Government of Belize Press Office



މުއާހަދާއެއްގެ ދަށުން ގެއްލޭ ނުވަތަ ކުޑަވާ ހާލަތެއްގައި، މި ހައްގު އަލުން 

ފްރޭމްވަރކް  އިންކްލޫޒިވް  އޯ.އީ.ސީ.ޑީ/ބެޕްސް  އެގޮތުން،  ހޯދައިދިނުމެވެ. 

މެންބަރު  އަންނަ  ވަމުން  ތަރައްގީ  ތެރެއިން  މެމްބަރުންގެ  )އައި.އެފް( 

ރޭޓުގެ  މުއާހަދާގެ  ޓެކްސް  ރޭޓާއި  ޓެކުހުގެ  އިންކަމް  ކޯޕަރޭޓް  ގައުމަކާއި 

ޖުމުލަ %9 އަށްވުރެ ދަށް މެންބަރު ގައުމަކާ ދެމެދު ވެފައިވާ ބައިލެޓަރަލް 

ޓެކްސް ޓްރީޓީތަކުގައި އެސް.ޓީ.ޓީ.އާރު ހިމެނިދާނެއެވެ. 

ނޮމިނަލް ޓެކްސް ރޭޓު %9 އަށްވުރެ ދަށް އައި.އެފް މެމްބަރު ގައުމުތަކުންވަނީ، 

ތަރައްގީވަމުން އަންނަ ގައުމުތަކުން އެދޭ ހާލަތުގައި، މެމްބަރުންގެ މެދުގައިވާ 

ޓެކްސް މުއާހަދާތަކުގައި އެސް.ޓީ.ޓީ.އާރް ހިމަނާނެކަމުގެ ޔަގީންކަން ދީފައެވެ. 

ނަތީޖާއެއްގެ ގޮތުން، 70 އަށްވުރެ ގިނަ ތަރައްގީވަމުން އަންނަ ގައުމުތަކަށް، 

އެފަރާތްތަކުގެ ޓެކްސް މުއާހަދާތަކުގައި އެސް.ޓީ.ޓީ.އާރް ހިމެނުމަށް އެދުމުގެ

ފުރުސަތުވަނީ ލިބިފައެވެ. 

އެސް.ޓީ.ޓީ.އާރް ތަންފީޒުކުރުންއެސް.ޓީ.ޓީ.އާރް ތަންފީޒުކުރުން

ގައުމުތަކާއެކު  ވަކި  ވަކި  ހަދާފައިވާ  މުއާހަދާތައް  ޓެކްސް  ގައުމަކުން  އެ 

މަޝްވަރާކޮށް އެ މުއާހަދާތައް އެސް.ޓީ.ޓީ.އާރް ހިމެނޭ ގޮތަށް އިސްލާހު 

ކުރުމަކީ އެސް.ޓީ.ޓީ.އާރް ތަންފީޒުކުރެވޭނެ އެއް ގޮތެވެ. ނަމަވެސް، މިގޮތަށް 

ކަމެކެވެ.  ނަގާނެ  ވަގުތުތަކެއް  ގިނަ  ތަންފީޒުކުރުމަކީ  އެސް.ޓީ.ޓީ.އާރް 

އެހެންކަމުން، ކުޑަ މުއްދަތެއްގެ ތެރޭގައި ވީހާވެސް ރަނގަޅު ނިޒާމެއްގެ ދަށުން 

ހިމެނޭނެ  އެސް.ޓީ.ޓީ.އާރް  މުއާހަދާތުގައި  ޓެކްސް  ސޮއިކޮށްފައިވާ  މިހާރު 

މަލްޓިލޭޓަރަލް  ވަނީ  އޯ.އީ.ސީ.ޑީ.އިން  ބޭނުމުގައި،  ފަހިކޮށްދިނުމުގެ  މަގު 

އިންސްޓްރޫމެންޓް )އެމް.އެލް.އައި( އެއް ފަރުމާކޮށްފައެވެ. 

ގުޅުންހުރި  އެއާ  އާއި  އެސް.ޓީ.ޓީ.އާރް  މެދުވެރިކޮށް،  އެމް.އެލް.އައި  މި 

ޓެކްސް  ކަވާރޑް  ގޮތުގައި  ތަކެއްގެ  އެނެކްސް  މާއްދާތައް  އެހެން 

އެސް.ޓީ.ޓީ.އާރް  މުއާހަދާތައް  ޓެކްސް  އެ  ހިމަނައި،  އެގްރީމެންޓްތަކުގައި 

ހިމެނޭނެހެން އިސްލާހު ކުރެވޭނެއެވެ. ކަވަރޑް ޓެކްސް އެގްރީމެންޓްތަކަކީ

ހަދައިފައިވާ  ދޭތެރޭ  ގައުމުގެ  ދެ  ސޮއިކޮށްފައިވާ  ގައި  އެމް.އެލް.އައި 

ބޭނުންވާ  ހިމަނަން  އެމް.އެލް.އައި  ތެރެއިން،  މުއާހަދާތަކުގެ  ޓެކްސް 

މުއާހަދާތަކުގެ ގޮތުގައި ކަނޑައަޅައި އެކަން އޯ.އީ.ސީ.ޑީ އަށް އަންގައިފައިވާ 

ހިމެނޭހެން  އެމް.އެލް.އައި  މުއާހަދާއެއް  ޓެކްސް  މިގޮތަށް  މުއާހަދާތަކެވެ. 

ގައުމުވެސް  ދެ  އެއްބަސްވެފައިވާ  މުއާހަދާގައި  އިސްލާހުކުރާނަމަ، 

އިތުރުން،  މީގެ  ސޮއިކުރަންޖެހެއެވެ.  ގައި  އެމް.އެލް.އައި 

ޤާނޫނާއި  އެގަައުމެއްގެ  ތަންފީޒުކުރެވޭނެހެން  އެގައުމެއްގައި  އެމް.އެލް.އައި 

ގަވާއިދު އިސްލާހުކުރަންވާނެއެވެ.

އެމް.އެލް.އައި ގައި ސޮއިކުރުމުގެ ފުރަތަމަ ރަސްމިއްޔާތު ބޭއްވުންއެމް.އެލް.އައި ގައި ސޮއިކުރުމުގެ ފުރަތަމަ ރަސްމިއްޔާތު ބޭއްވުން

ވަނީ  އިން  އޯ.އީ.ސީ.ޑީ  ފެށިގެން  އިން   2023 އޮކްޓޫބަރު   2

ގައުމުތަކަށް  މެމްބަރު  ސޮއިކުރުމަށް  ގައި  އެމް.އެލް.އައި 

މި  ގައި   2024 ސެޕްޓެމްބަރު   19 އެގޮތުން،  ހުޅުވާލައިފައެވެ. 

އެމް.އެލް.އައި ގައި ސޮއިކުރުމުގެ ފުރަތަމަ ރަސްމިއްޔާތު ފްރާންސްގެ ޕެރިހުގައި 

ވެގެންދިޔައީ،  ސޮއިކުރުން  ގައި  އެމް.އެލް.އައި  މި  ބާއްވައިފައެވެ.  ވަނީ 

ޕްރޮފިޓް  އިރޯޝަންއާއި  ބޭސް  ހިންގާ  ކުންފުނިތަކުން  މަލްޓިނޭޝަނަލް 

ޝިފްޓިންގެ ޢަމަލުތަކުގެ ސަބަބުން ތަރައްގީވަމުން އަންނަ ގައުމުތަކުގެ ޓެކްސް 

އާމްދަނީއަށް ކުރާ ނޭދެވޭ އަސަރު ކުޑަކުރުމުގެ މަގުސަދުގައި، ބައިނަލްއަޤްވާމީ 

ޓެކުހުގެ ނިޒާމު އިސްލާހުކުރުމަށް ކުރަމުންދާ މަސައްކަތަށް ލިބުނު ވަރަށް ބޮޑު 

ކުރިއެރުމަކަށެވެ.

 

އޮފް  ރިޕަބްލިކް  ޑިމޮކްރެޓިކް  ވާރޑޭ،  ކޭޕް  ބެނީން،  ބެލީޒް،  ބާބޭޑޯސް، 

ތުރްކިޔޭއިން  އަދި  މެރީނޯ،  ސެން  ރޫމޭނިއާ،  އިންޑޮނޭޝިއާ،  ކޮންގޯ، 

މަލްޓިނެޝަނަލް  ތަންފީޒުކުރުމަށް  އެސް.ޓީ.ޓީ.އާރް  ގެ   2 ޕިލަރ  ވަނީ 

ބެލްޖިއަމް،  އިތުރުން  މީގެ  ސޮއިކޮށްފައެވެ.  ކޮންވެންޝަންގައި 

ސެނެގަލް، ސީޝެލްސް،  ޕޯޗުގަލް،  މޮންގޯލިއާ،  ކޮސްޓަރީކާ،  ބަލްގޭރިއާ، 

އެމް.އެލް.އައި  ވަނީ  އުޒްބެކިސްތާނުން  އަދި  ޔޫކްރޭން،  ތައިލެންޑް، 

އިސްލާހުކުރުމުގެ  ގަވާއިދު  ޤާނޫނާއި  އެގަައުމުތަކުގެ  ތަންފީޒުކުރެވޭނެހެން 

މަސައްކަތް ނިމުމުން މި މުއާހަދާގައި ސޮއި ކުރުމުގެ ޝައުގުވެރިކަން ފާޅު 

ކޮށްފައެވެ.

މެމްބަރު  ވަނީ  މިހާރުވެސް  ފުރުސަތު  ސޮއިކުރުމުގެ  ގައި  އެމް.އެލް.އައި 

ގައުމުތަކަށް ހުޅުވާލައިފައެވެ.

